
Suv resurslari va ekologik muammolar: Xususiy sektorda eng ko‘p foyda olish uchun 
kompaniyalar ba'zan atrof-muhitni hisobga olishmaydi, bu esa ekologik muammolarni keltirib 
chiqaradi. 

Ushbu xalqaro tajribalardan kelib chiqqan holda, ichimlik suv ta'minotini xususiylashtirish, 
to‘g‘ri boshqarilgan va nazorat qilinadigan bo‘lsa, samarali natijalar berishi mumkin. Biroq, bu 
jarayonni amalga oshirishda davlatning roli va ijtimoiy tenglikni ta’minlash muhimdir. Xususiy 
sektorga o‘tish bilan birga, suvsiz qolgan yoki daromadi past bo‘lgan hududlar uchun alohida 
choralar ko‘rish zarur. Xususiylashtirishning muvaffaqiyatli bo‘lishi uchun aniq qonunchilik va 
kuchli nazorat tizimi zarur. 

Annotatsiya: Maqolada suv resurslari cheklangan sharoitda, xususan Buxoro viloyatida 

ekinlardan yuqori hosil olish imkoniyatlari tahlil qilinadi. Suv tejovchi texnologiyalar – 

tomchilatib, yomg‘irlatib, diskretli sug‘orish turlari, lazerli tekislashtirish va agrotexnik 

tadbirlarning hosildorlikka ta’siri ilmiy manbalar asosida yoritiladi. Shuningdek, mahalliy 

sharoitga mos navlardan foydalanish, biologik o‘g‘itlar qo‘llash natijalari keltirildi. 

Tayanch so‘zlar: suv taqchilligi, suv tejovchi texnologiya, hosildorlik, lazerli tekislashtirish, 

Buxoro viloyati. 

Abstract: The article analyzes the possibilities of obtaining high yields from crops in 

conditions of limited water resources, in particular in the Bukhara region. The impact of water-

saving technologies - drip, sprinkler, discrete irrigation types, laser leveling and agrotechnical 

measures on yield is covered based on scientific sources. The results of using varieties suitable for 

local conditions and applying biological fertilizers are also presented. 

Keywords: water scarcity, water-saving technology, yield, laser leveling, Bukhara region. 

Аннотация: В статье анализируются возможности получения высоких урожаев 

сельскохозяйственных культур в условиях ограниченных водных ресурсов, в частности в 

Бухарской области. На основе научных источников рассматривается влияние 

водосберегающих технологий — капельного, дождевального, дискретного орошения, 

лазерного нивелирования и агротехнических мероприятий на урожайность. Представлены 

также результаты использования сортов, подходящих для местных условий, и применения 

биологических удобрений. 

Kirish.Hozirgi kunda resurslarni tejash va hosildorlikni ta’minlash borasida ilmiy asoslangan 

texnologiyalar joriy etilmoqda [1]. Masalan, tomchilatib sug‘orish, yomg‘irlatib sug‘orish, diskretli 

(aralash) sug‘orish kabi zamonaviy texnologiyalar suvni tejash bilan birga, hosildorlikni ham 

oshirmoqda [2,3].Buxoro viloyati qurg‘oqchil hududlardan biri bo‘lib, bu yerda aynan suv tejovchi 

texnologiyalarni joriy etish orqali g‘o‘za, sabzavot, mevali daraxtlar va boshqa ekinlardan yuqori 

hosil olish mumkinligi isbotlangan [4]. 2022 yildagi minglab fermer xo‘jaliklari tajribasida suvni 

35–45% gacha tejash bilan birga, hosildorlik 20–30% gacha oshgan [5].Bundan tashqari, lazer 

yordamida yerlarni tekislash, biologik o‘g‘itlardan foydalanish va mahalliy iqlim sharoitlariga mos 

ekin navlarini tanlash ham hosildorlikni oshirishda muhim omil bo‘lib xizmat qilmoqda [6,7]. 

Ushbu maqolada Buxoro viloyati misolida suv taqchilligi sharoitida ekinlardan yuqori hosil olish 

bo‘yicha ilg‘or tajribalar, ilmiy tavsiyalar va mavjud muammolar tahlil qilinadi. 

Metodologiya:Ushbu maqolada Buxoro viloyatidagi fermer xo‘jaliklarida olib borilgan 

amaliy tajriba natijalari, respublika agrar ilmiy-tadqiqot institutlarining statistik ma’lumotlari va 

ilg‘or tajribalar tahlil qilindi.Tahlillar quyidagi metodlarga tayandi: 

Taqqoslash: An’anaviy va zamonaviy sug‘orish texnologiyalarining suv sarfi va hosildorlik 

ko‘rsatkichlari taqqoslandi. 

Monitoring: Viloyatning turli tumanlaridagi ekin yerlarida olib borilgan sug‘orish rejimlari 

va ularning natijalari o‘rganildi. 

Ilmiy adabiyotlarni tahlil qilish: So‘nggi yillarda e’lon qilingan maqolalar asosida statistik 

va texnologik yondashuvlar umumlashtirildi. 

Natijalar:Tahlillar shuni ko‘rsatdiki: Tomchilatib sug‘orish texnologiyasi Buxoro 

viloyatining G‘ijduvon, Qorako‘l va Jondor tumanlarida 40% gacha suvni tejash imkonini berdi, 

hosildorlik esa 25–30% ga oshdi [5].Lazer yordamida yer tekislash ekinlar ildiz zonasiga suv bir 

tekis taqsimlanishiga olib kelib, 20% gacha hosildorlik ortishiga sabab bo‘lgan [6].Biologik 

o‘g‘itlar va mahalliy sharoitga mos navlar qo‘llanilganda, masalan, g‘o‘zaning "Buxoro-6" navi 

bilan 1 gektardan 33–35 ts/ga hosil olingan [4].Buxoroda 2022 yilda joriy etilgan 116 ming gektar 

yerda suv tejovchi texnologiyalar orqali 60 mln kub metr suv iqtisod qilingan 

Munozara:Natijalar shuni ko‘rsatmoqdaki, suv taqchilligi sharoitida an’anaviy sug‘orish 

tizimlaridan voz kechib, innovatsion texnologiyalarni joriy etish zarur.Tomchilatib va yomg‘irlatib 

sug‘orish, resurslarni tejabgina qolmay, ekinning vegetatsiya davrini ham optimallashtiradi.Buxoro 

viloyatining iqlimiga moslashtirilgan texnologiyalar orqali qurg‘oqchil sharoitlarda yuqori hosil 

olish imkoniyati mavjud. Ammo ayrim fermerlar orasida bilim yetishmasligi va texnika 

vositalarining qimmatliligi bu texnologiyalarning keng joriy etilishini sekinlashtirmoqda [2,3] 

Xulosa Suv tanqisligi sharoitida yuqori hosil olishning asosiy yo‘li – suvni tejashga qaratilgan 

ilmiy-innovatsion yondashuvlardir. Buxoro viloyatidagi amaliy tajribalar bu yo‘nalishdagi 

ishlanmalar muvaffaqiyatli ekanligini ko‘rsatmoqda. Kelgusida:Har bir tuman uchun individual 

texnologik xarita ishlab chiqish,Fermerlar uchun o‘quv seminarlari tashkil etish, Davlat tomonidan 

texnikalarga subsidiyalar ajratishzarur bo‘ladi. 

